
ᑐᓂᔭᐅᔪᑦ ᐅᕗᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕕᒃ ᐃᒪᖓᓂ ᐆᒪᔪᓂᑦ ᑲᑎᒪᔩᑦ 

ᐆᒧᖓ 
 

ᑐᑭᓯᒋᐊᕈᑏᑦ:     ᐃᓱᒪᓕᐅᕐᓂᖅ: X          ᐊᑐᓕᖁᔭᐅᔪᖅ: X  

 

ᐱᔾᔪᑎᖓ: ᐃᓱᒪᓕᐅᕐᓂᖅ ᐊᒻᒪ ᐊᑐᓕᖁᔭᐅᔪᑦ ᐅᑭᐅᑕᖅᑐᒥ ᐃᖃᓗᑦᑕᐅᒋᐊᖏᑦᑐᑦ ᑭᓪᓕᖏᑦ ᐅᑭᐅᑕᖅᑐᒥ 

ᐊᒻᒪ ᖃᑯᖅᑕᓕᓐᓄᑦ ᐃᖃᓗᓕᕆᓂᕐᒥᑦ ᐃᓗᐊᓂ ᐊᒻᒪ ᐊᑦᑐᐊᓂᓕᒻᒥ ᓇᔪᖅᑕᖓᓄᑦ  

  

ᓄᓇᖑᐊᖅ: 

ᑐᖑᔪᖅᑐᐃᑦ – ᑲᓇᓐᓇᖓᓂ ᖃᐅᔨᓴᖅᑕᐅᓂᕐᒧᑦ ᑭᓪᓕᖓ 

ᑐᖑᔪᕈᔪᑦᑐᐃᑦ – ᐱᖓᓐᓇᖓᓂ ᖃᐅᔨᓴᖅᑕᐅᓂᕐᒧᑦ ᑭᓪᓕᖓ 

ᐅᑭᐅᑕᖅᑐᒥ ᑭᖑᑉᐸᐃᑦ (Pandalus borealis)   ᖃᑯᖅᑕᓖᑦ ᑭᖑᑉᐸᐃᑦ (Pandalus montagui) 

ᐅᑭᐅᑕᖅᑐᒥ ᐆᒐᐃᑦ (Boreogadus saida) 

 

 

ᓇᓗᓇᐃᔭᖅᓯᒪᓂᖏᑦ 

 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐱᓕᕆᖃᑎᖃᖅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐊᒻᒪ ᓄᓇᕕᒃ 

ᐃᒪᖏᓐᓂ ᐆᒪᔪᓕᕆᔩᑦ ᑲᑎᒪᔨᖏᑦ (ᑲᑎᒪᔩᑦ) ᐱᔾᔪᑎᖃᖅᑐᓂ ᐅᑭᐅᑕᖅᑐᒥ ᐆᒐᕐᓂᑦ ᐃᖃᓗᑦᑕᐅᖔᖃᑦᑕᖅᑐᓂᑦ 

ᐅᑭᐅᑕᖅᑐᒥ ᑭᖑᑉᐸᓂᑦ ᐊᒻᒪ ᖃᑯᖅᑕᓕᓐᓂ ᑭᖑᑉᐸᓂᑦ ᐃᖃᓗᓕᕆᓂᕐᒥᑦ, ᐱᒋᐊᖅᑳᖅᑐᓂ ᐅᑭᐊᔅᓵᖓᓂ 2018. 

ᑐᓐᖓᕕᒋᓪᓗᒋᑦ ᖃᐅᔨᓴᖅᑎᓄᑦ ᐊᒻᒪ ᐃᖃᓗᑦᑕᐅᔪᓄᑦ ᑐᑭᓯᒋᐊᕈᑎᓂᑦ ᐊᑐᐃᓐᓇᐅᔪᓂᑦ ᐅᑭᐅᑕᖅᑐᒥ ᐆᒐᕐᓄᑦ (ᑕᑯᒍᒃ 

ᐃᓚᒍᑕᖓ 1), ᓄᓇᒦᖔᖅᑐᓂᑦ ᐊᐅᓚᑦᑎᓂᖅ (RM) ᖃᐅᔨᓴᖅᑐᑦ ᐱᔪᓐᓇᑎᑎᔪᒥᑦ ᖁᕝᕙᒥᓯᓐᓂᖅᓴᒥ 

ᐃᖃᓗᑦᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ ᑭᒡᒐᖅᑐᐃᓂᖃᓗᐊᕋᔭᖏᑦᑐᖅ ᐱᐅᖅᓱᐊᓂᕐᒧᑦ ᐃᓱᒫᓘᑕᐅᔪᓂᑦ ᑖᒃᑯᓄᖓ 

ᐆᒪᔪᓄᑦ. ᖃᓄᐃᓐᓂᕆᒋᐊᓕᖏᑦ ᓚᐃᓴᓐᓯᒥ (COL) ᐋᖅᑭᒋᐊᖅᑕᐅᓚᐅᖅᑐᑦ ᐊᑦᑐᐃᓂᖃᖅᑐᓂ 2018/19 ᐊᒻᒪ 2019/20 

ᐱᖓᓐᓇᖓᓂ ᑭᓐᓂᖓ (WAZ) (ᐃᓚᒍᑕᖓ 2). ᒫᓐᓇᕋᑖᖑᓚᐅᖅᑐᒥᑦ, ᐱᓕᕆᕕᐅᔪᖅ ᑐᓂᓯᓚᐅᖅᑐᖅ ᑐᑭᓯᑎᑦᑎᒋᐊᕈᑎᓂᑦ 

ᐆᒐᕐᓂᑦ ᐃᖃᓗᑦᑕᐅᒋᐊᖏᑦᑐᓂᑦ ᐃᖃᓗᑦᑕᐅᔪᓂᑦ ᐊᐅᓚᑦᑎᓂᕐᒧᑦ ᑐᑭᓯᒋᐊᕈᑏᑦ ᑲᑎᒪᔩᑦ ᑎᓯᐱᕆᒥ 2019 

ᑲᑎᒪᓂᖏᓐᓄᑦ (ᐃᓚᒍᑕᖓ 3). 

 

ᐱᓕᕆᕕᐅᔪᖅ ᑲᔪᖏᖅᓯᒪᔪᑦ ᕿᓂᕐᓗᑎ ᖃᐅᔨᓴᖅᑎᓂᑦ ᐅᖃᐅᔾᔨᒋᐊᕈᑎᓂᑦ ᒪᑭᒪᑎᑕᔅᓴᐅᔪᓂᑦ ᐃᖃᓗᑦᑕᐅᒋᐊᖏᑦᑐᓂᑦ 

ᐃᖃᓗᑦᑕᐅᔪᓂᑦ ᐆᒐᕐᓂᑦ ᓯᕗᓂᐊᒍᑦ 2019 ᐃᖃᓗᒐᓱᓐᓇᒥᑦ. ᑲᓇᑕᒥ ᖃᐅᔨᓴᖅᑏᑦ ᐅᖃᐅᔾᔨᒋᐊᖅᒻᑏᑦ ᑎᑎᕋᕐᕕᖓ (CSAS) 

ᐱᕙᓪᓕᐊᓂᖓ ᐱᓕᕆᐊᖑᓚᐅᖅᑐᖅ ᔪᓚᐃ 2019 (ᑕᑯᒍᒃ ᖃᐅᔨᓴᖅᑎᓂᑦ ᑐᑭᓯᒋᐊᕈᑏᑦ). 

 

ᐃᓚᒋᐊᕐᓗᒍ, ᐱᓕᕆᕕᐅᔪᖅ ᑲᔪᖏᖅᓯᒪᔪᑦ ᑲᑎᒪᑎᑦᑎᓂᖃᕐᓗᑎ ᐊᑯᓂᐅᓂᖅᓴᒧᑦ ᐊᐅᓚᑦᑎᓂᕐᒧᑦ ᐆᒐᕐᓂᑦ 

ᐃᖃᓗᑦᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ ᐃᒪᐃᓐᓇᕐᒥ ᐅᒥᐊᕐᔪᐊᓂᑦ, ᓄᓇᕗᑦ ᐊᒻᒪ ᓄᓇᕕᒃᒥ ᐃᖃᓗᓕᕆᓂᐅᔪᑦ ᐊᒻᒪ 

ᑲᑎᒪᔩᑦ ᐃᖅᑲᓇᐃᔭᖅᑎᖏᑦ ᐅᕗᖓ WAZ, ᑲᓇᓐᓇᒥ ᖃᐅᔨᓴᖅᑕᐅᓂᖓ ᑭᓪᓕᖓ (EAZ), ᐊᒻᒪᓗᑕᐅᖅ ᑭᖑᑉᐸᓂᐊᕐᕕᐅᔪᑦ 

(SFA) 1 (ᐅᐊᓐᓇᖓ). ᑲᑎᒪᑎᑦᑎᓂᐅᔪᑦ ᐱᔭᕇᓚᐅᖅᑐᑦ ᔮᓐᓄᐊᕆ 2020 (ᑕᑯᓗᒋ ᑲᑎᒪᑎᑦᑎᓂᕐᒧᑦ ᓇᓗᓇᐃᔭᖅᓯᒪᔪᑦ). 

 

ᐱᓕᕆᕕᐅᔪᖅ ᐅᑎᖅᑐᑦ ᑲᑎᒪᔨᓄᑦ ᐃᓱᒪᓕᐅᕐᓗᑎ ᐊᒻᒪ ᐊᑐᓕᖁᔭᓕᐅᕐᓗᑎ ᐆᒐᕐᓂᑦ ᐃᖃᓗᑦᑕᐅᒋᐊᖏᑦᑐᓂ 

ᐃᖃᓗᑦᑕᐅᔪᓂᑦ ᑭᓪᓕᖏᓐᓂ ᐃᓗᐊᓂ ᐊᒻᒪ ᐊᑦᑐᐊᓂᓖᑦ ᐃᓚᒋᔭᖓᓄ, ᓈᒻᒪᑎᓪᓗᒍ, ᐊᑐᓕᖅᑎᑕᐅᓂᖓᓄᑦ 2020/21 

ᐃᖃᓗᓕᕆᓂᐅᔪᒥᑦ. 

 

ᑲᑎᒪᑎᑦᑎᓂᕐᒧᑦ ᓇᓗᓇᐃᔭᖅᓯᒪᓂᖏᑦ 

 

ᔮᓐᓄᐊᕆᒥ 2020, ᐱᓕᕆᕕᐅᔪᖅ ᒪᕐᕈᐊᑎᖅᑐᑎᑦ ᑲᑎᒪᑎᑦᑎᓚᐅᖅᑐᑦ ᐅᕐᑳᓚᐅᑎᒃᑯᑦ ᑐᓴᕐᕕᖃᕈᒪᓪᓗᑎ 

ᐱᕙᓪᓕᐊᑎᑕᐅᓂᖓ COL ᐱᓕᕆᐊᕆᓗᒍ ᐆᒐᕐᓂᑦ ᐃᖃᓗᑦᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ ᐅᑭᐅᑕᖅᑐᒥ. 

ᑎᑎᕋᖅᓯᒪᓴᔪᑦ ᕿᐃᓚᐅᖃᑕᐅᔪᑦ ᐊᑐᐃᓐᓇᐅᔪᑦ ᐅᕙᓂ ᐃᓚᒍᑕᖓ 4.  

 

ᐱᓕᕆᕕᐅᔪᖅ ᑐᔅᓯᕋᖅᑐᑦ ᑭᓪᓕᖃᖅᑎᑦᑎᓗᑎ ᐆᒐᕐᓂᑦ ᐃᖃᓗᑦᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ ᐊᖏᓂᖅᓴᖓᓂ 5% 

ᐅᖁᒪᐃᓐᓂᖏᑎᒍᑦ ᑭᖑᑉᐸᐃᑦ ᐅᕝᕙᓘᓐᓃᑦ 200kg, ᑐᓐᖓᓂᖃᖅᑐᑦ ᐊᑐᖅᑕᐅᒐᔪᑦᑐᓂᑦ ᐱᖓᓲᔪᖅᑐᓂᑦ 

ᑲᓕᓐᓂᐅᕋᑖᓚᐅᖅᑐᓂᑦ ᐱᖓᓱᓕᒫᓄᑦ. ᑐᔅᓯᕋᐅᑎᐅᔪᖅ ᖃᓄᐃᓐᓂᕆᒋᐊᓕᖓ ᐊᔾᔨᒋᒐᔭᖅᑕᖓ ᐋᖅᑭᒋᐊᖅᓯᒪᔪᓂᑦ 

ᐊᑐᓕᖅᑎᑕᐅᓯᒪᔪᓂᑦ WAZ ᒪᕐᕉᓐᓂᒃ ᐊᕐᕌᒎᓐᓂᒃ (ᑕᑯᒍᒃ ᐃᓚᒍᑕᖓ 2). 

 

ᐃᖃᓗᓕᕆᓂᐅᔪᑦ ᑲᑎᓐᓄᑎ ᐊᒻᒪ ᐊᖏᖅᑐᐃᓐᓇᐅᓪᓗᑎ ᑭᓪᓕᖃᖅᑎᑕᐅᓗᑎ ᐆᒐᕐᓂᑦ ᐃᖃᓗᑦᑕᐅᒋᐊᖏᑦᑐᓂ 

ᐃᖃᓗᑦᑕᐅᔪᓂᑦ ᐊᖏᓂᖅᓴᖓᓂ 10% ᐅᖁᒪᐃᓐᓂᖏᑎᒍᑦ ᑭᖑᑉᐸᐃᑦ ᐅᕝᕙᓘᓐᓃᑦ 200kg ᐊᑕᖏᖅᑐᒋᑦ, 

ᑐᓐᖓᓂᖃᖅᑐᑦ ᐊᑐᖅᑕᐅᒐᔪᑦᑐᓂᑦ ᐱᖓᓲᔪᖅᑐᓂᑦ ᑲᓕᓐᓂᐅᕋᑖᓚᐅᖅᑐᓂᑦ (ᐃᓚᒍᑕᖓ 5). ᑭᓪᓕᖃᕐᓗᓂ 10% 

ᐅᖁᒪᐃᓐᓂᖏᑎᒍᑦ ᑭᖑᑉᐸᑦᑕᐅᔪᓂᑦ ᐊᔾᔨᒋᒐᔭᖅᑕᖓ ᒫᓐᓇᐅᔪᒥᑦ ᐆᒐᕐᓂᑦ ᐃᖃᓗᑦᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ 

ᐃᓚᒍᑕᖓ ᐅᕙᓂ SFA 1 (ᐃᓚᒍᑕᖓ 2). 

 

ᖃᐅᔨᓴᖅᑎᓂᑦ ᑐᑭᓯᒋᐊᕈᑏᑦ 

 

ᖃᐅᔨᓴᖅᑎᓂᑦ ᑐᑭᓯᒋᐊᕈᑏᑦ ᐆᒐᕐᓂᑦ ᑐᓂᔭᐅᓚᐅᖅᑐᑦ ᑲᑎᒪᔨᓄᑦ ᓇᓗᓇᐃᔭᐃᓂᕐᒥᑦ ᑐᑭᓯᒋᐊᕈᑎᓄᑦ  ᑎᓯᐱᕆᒥ 

ᑲᑎᒪᑎᓪᓗᒋᑦ, ᐊᒻᒪ ᐊᑐᐃᓐᓇᐅᔪᑦ ᐅᕙᓂ ᐃᓚᒍᑕᖓ 1. ᓴᖅᑭᖅᑎᑕᐅᔪᑦ ᐱᒋᐊᖅᑐᓂ ᔪᓚᐃ 2019 CSAS ᕿᒥᕐᕈᓂᕐᒥᑦ 

ᐱᕙᓪᓕᐊᓂᖓ ᐱᖃᓯᐅᑎᓪᓗᑎᑦ ᑎᑎᕋᖅᑕᐅᔪᑦ, ᖃᐅᔨᓴᓂᕐᒧᑦ ᑎᑎᕋᖅᓯᒪᔪᑦ (ᓇᓗᓇᐃᔭᖅᓯᒪᔪᑦ ᐃᓚᒍᑕᖓ 6) ᐊᒻᒪ 

ᖃᐅᔨᓴᖅᑎᓂ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ (ᓇᓗᓇᐃᔭᖅᓯᒪᔪᑦ ᐃᓚᒍᑕᖓ 7), ᒫᓐᓇ ᐊᑐᐃᓐᓇᐅᓕᖅᑐᑦ. 

 

ᐃᓱᒪᒋᓪᓗᒋᑦ ᒥᑭᓂᖏᓐᓄᑦ ᑲᑎᑦᑐᒋᑦ ᑐᖁᖃᑦᑕᖅᑐᑦ (ᑐᖔᓂ 0.1% ᐃᖃᓗᓐᓂᑦ ᐊᕐᕋᒍᑕᒫᑦ ᑐᔅᓯᕌᖑᔪᖅ ᖁᓛᓃᑦᑐᖅ 

ᑐᓐᖓᓂᖃᖅᑐᖅ ᓂᕆᔭᐅᕙᑦᑐᓄᑦ ᐱᑕᖃᕆᐊᖃᕐᓂᖏᓐᓄᑦ) ᐅᑭᐅᑕᖅᑐᒥ ᐆᒐᐃ ᐱᒋᐊᖅᓯᒪᓪᓗᑎ ᑲᓇᓐᓇᖓᓂ ᑲᓇᑕᒥ 

ᐅᑭᐅᑕᖅᑐᒥ ᑭᖑᑉᐸᓂᑦ ᐃᖃᓗᓕᕆᓂᖅ, ᐃᓱᒪᒋᔭᐅᔪᓐᓇᖅᖅ ᐊᑦᑐᐃᓂᖃᕐᓂᖓ ᑭᖑᑉᐸᓄᑦ ᑲᓕᖃᑦᑕᓂᕐᒧᑦ ᐆᒐᕐᓂᑦ 

ᐊᒥᓲᓂᖏᓐᓄᑦ ᒥᑭᔫᓗᓂ.  

 

ᓇᓖᕌᕋᔅᓴᐃᑦ 

 

1) ᓴᖅᑭᑎᑦᑎᓗᓂ ᐅᑭᐅᑕᖅᑐᒥ ᐆᒐᕐᓂᑦ ᐃᖃᓗᑦᑕᐅᒋᐊᖏᑦᑐᓂᑦ ᐃᖃᓗᑦᑕᐅᔪᓂᑦ ᑭᓪᓕᖓᓂ ᐊᓂᖅᓴᐅᔪᒧᑦ 5% 

ᐅᖁᒪᐃᓐᓂᖏᑎᒍᑦ ᑭᖑᑉᐸᐃᑦ ᐅᕝᕙᓘᓐᓃᑦ 200kg ᐊᑕᖏᖅᑐᒋᑦ, ᑐᓐᖓᓂᖃᖅᑐᑦ ᐊᑐᖅᑕᐅᒐᔪᑦᑐᓂᑦ 

ᐱᖓᓲᔪᖅᑐᓂᑦ ᑲᓕᓐᓂᐅᕋᑖᓚᐅᖅᑐᓂᑦ, ᐊᑕᖏᖅᑐᒋᑦ. 

 

2) ᓴᖅᑭᑎᑦᑎᓗᓂ ᐅᑭᐅᑕᖅᑐᒥ ᐆᒐᕐᓂᑦ ᐃᖃᓗᑦᑕᐅᒋᐊᖏᑦᑐᓂᑦ ᐃᖃᓗᑦᑕᐅᔪᓂᑦ ᑭᓪᓕᖓᓂ ᐊᓂᖅᓴᐅᔪᒧᑦ 10% 

ᐅᖁᒪᐃᓐᓂᖏᑎᒍᑦ ᑭᖑᑉᐸᐃᑦ ᐅᕝᕙᓘᓐᓃᑦ 200kg ᐊᑕᖏᖅᑐᒋᑦ, ᑐᓐᖓᓂᖃᖅᑐᑦ ᐊᑐᖅᑕᐅᒐᔪᑦᑐᓂᑦ 

ᐱᖓᓲᔪᖅᑐᓂᑦ ᑲᓕᓐᓂᐅᕋᑖᓚᐅᖅᑐᓂᑦ, ᐊᑕᖏᖅᑐᒋᑦ. 

 

ᑲᑎᒪᔩᑦ ᐃᓱᒪᓕᐅᕈᓐᓇᖅᑐᑦ ᐊᒻᒪ/ᐅᕝᕙᓘᓐᓃᑦ ᐊᑐᓕᖁᔭᓕᐅᕐᓗᑎ, ᓈᒻᒪᑎᓪᓗᒍ, ᐃᖃᓗᑦᑕᐅᒋᐊᑦᑐᓂ ᐃᖃᓗᑦᑕᐅᔪᓂᑦ 

ᑭᓪᓕᖓᓂ ᐊᔾᔨᒌᖏᓐᓂᖃᖅᑐᑎᑦ ᐊᑐᓂᖏᓐᓄᑦ, ᐊᒻᒪ /ᐅᕝᕙᓘᓐᓃᑦ ᐊᓪᓕᒋᖏᑕᖓᓂ ᐊᖏᓂᖏᓐᓂᑦ ᑐᓂᔭᐅᔪᑦ ᖁᓛᓂ.  

 

ᓇᓗᓇᐃᔭᖅᓯᒪᓂᖏᑦ ᑐᔅᓯᕋᐅᑦ 

 

ᐃᓱᒪᒋᓪᓗᒋᑦ ᖁᓛᓂ, ᐱᓕᕆᕕᐅᔪᖅᕿᓂᖅᑐᑦ ᑲᑎᒪᔨᓂᑦ, ᐊᑐᓕᖅᑎᑕᐅᓂᖓᓄᑦ ᐱᒋᐊᕐᓗᓂ 2020/21 ᐃᖃᓗᓕᕆᓂᐅᔪᖅ: 

 

1) ᐃᓱᒪᓕᐅᕐᓂᖅ ᐅᑭᐅᑕᖅᑐᒥ ᐆᒐᕐᓄᑦ ᐃᖃᓗᑦᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ ᐃᓗᐊᓂ (WAZ, ᐊᒻᒪ NU/NK-E) 

ᐊᒻᒪ ᐊᑐᓕᖁᔭᐅᔪᒥᑦ ᐅᑭᐅᑕᖅᑐᒥ ᐆᒐᕐᓄᑦ ᐃᖃᓗᑦᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ ᑭᓪᓕᖓᓂ 

ᐊᑦᑐᐊᓂᖃᖅᑐᓄᑦ ᓇᔪᖅᑕᖓᓄᑦ ᓄᓇᕗᑦ. 

 

 

ᑎᑎᕋᖅᑐᖅ: ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᑦ ᑲᓇᑕᒥ  

 

ᐅᓪᓗᖓ:   ᕕᕝᕗᐊᕆ 7, 2020 

ᐃᓚᒍᑕᖏᑦ 

 

ᐃᓚᒍᑕᖓ 1 – ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᖃᑦᑕᖅᓯᒪᔪᑐᖃᐃᑦ ᐅᑭᐅᑕᖅᑐᒥ ᑯᖑᑉᐸᓂᑦ ᐃᖃᓗᓕᕆᓂᕐᒥᑦ, 

ᐅᑭᐅᑕᖅᑐᒥ ᐆᒐᐃᑦ 

 

ᐃᓚᒍᑕᖓ 2 – ᖃᓄᐃᓐᓂᕆᒋᐊᓕᖏᑦ ᓚᐃᓴᓐᓯ ᐋᖅᑭᒋᐊᖅᑐᑦ ᐅᑭᐅᑕᖅᑐᒥ ᑭᖑᑉᐸᓄᑦ (2017-2019) 

 

ᐃᓚᒍᑕᖓ 3 – ᑐᓴᕋᔅᓴᐃᑦ (ᑐᑭᓯᒋᐊᕈᑎᓄᑦ): ᐊᑐᓕᖅᑎᑕᐅᓂᖓ ᐅᑭᐅᑕᖅᑐᒥ ᐆᒐᐃᑦ ᐃᖃᓗᑦᑕᐅᒋᐊᖏᑦᑐᑦ 

ᐃᖃᓗᑦᑕᐅᔪᑦ ᐊᐅᓚᑦᑎᓯᑎᒋᐊᕈᑏᑦ 2019/20 ᐅᑭᐅᑕᖅᑐᒧᑦ ᐊᒻᒪ ᖃᑯᖅᑕᓕᓐᓄᑦ ᑯᖑᑉᐸᓂᑦ ᐃᖃᓗᓕᕆᓂᕐᒥᑦ 

ᐱᖓᓐᓇᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ 

 

ᐃᓚᒍᑕᖓ 4 – ᑲᑎᒪᑎᑦᑎᓂᕐᒧᑦ ᐃᓚᐅᖃᑕᐅᔪᑦ ᑎᑎᕋᖅᓯᒪᔪᑦ (ᔮᓐᓄᐊᖑᕆ 2020) 

 

ᐃᓚᒍᑕᖓ 5 – ᑲᑐᑎᔪᑦ ᐃᖃᓗᓕᐱᓂᐅᔪᑦ ᑭᐅᔪᑦ ᐅᑭᐅᑕᖅᑐᒥ ᐆᒐᐃᑦ ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ 

ᐊᐅᓚᑦᑎᓯᑎᒋᐊᕈᑏᑦ ᐊᒻᒪ ᒪᖅᑭᑎᑦᑎᓂᕐᒥᑦ ᐋᖅᑭᒋᐊᖅᓯᒪᔪᓂᑦ ᖃᓄᐃᓐᓂᕆᒋᐊᓕᖏᑦ ᓚᐃᓴᓐᓯ (COL) 

 

ᐃᓚᒍᑕᖓ 6 - ᓇᓗᓇᐃᔭᖅᓯᒪᓂᖏᑦ: ᖃᐅᔨᓴᖅᑕᐅᓂᖓ ᐊᑦᑐᖅᑕᐅᔪᓐᓇᖅᑐᑦ ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ 

ᑐᖁᖃᑦᑕᕐᓂᖏᑦ ᐅᑭᐅᑕᖅᑐᒥ ᐆᒐᕐᓄᑦ (Boreogadus saida) ᐱᑕᖃᕐᓂᖏᓐᓂᑦ ᐅᑭᐅᑕᖅᑐᒥ (Pandalus borealis) 

ᐊᒻᒪ ᖃᑯᖅᑕᓖᑦ (Pandalus montagui) ᑭᖑᑉᐸᓂᑦ ᐃᖃᓗᓕᕆᓂᕐᒥᑦ ᑭᖑᑉᐸᓂᐊᕐᕕᐅᔪᓂᑦ 1, 2, ᐊᒻᒪ 3 (ᖃᐅᔨᓴᓂᕐᒧᑦ 

ᑎᑎᕋᖅᓯᒪᔪᑦ 2019/073) 

 

ᐃᓚᒍᑕᖓ 7 - ᓇᓗᓇᐃᔭᖅᓯᒪᓂᖏᑦ: ᕿᑭᕐᕈᓂᖅ ᐅᑭᐅᑕᖅᑐ ᐆᒐᐃᑦ (Boreogadus saida) ᐃᖃᓗᑦᑕᐅᒋᐊᖏᑦᑐᑦ 

ᐃᖃᓗᑦᑕᐅᔪᑦ ᑲᓇᑕᒥ ᐅᑭᐅᑕᖅᑐᒥ ᑭᖑᑉᐸᓂᑦ ᐃᖃᓗᓕᕆᓂᕐᒥᑦ (ᖃᐅᔨᓴᖅᑏᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ 2020/007) 

 

ᐃᓚᒍᑕᖓ 8 – ᖃᐅᔨᓴᓂᕐᒧᑦ ᑎᑎᕋᖅᓯᒪᔪᑦ 2019/073: ᖃᐅᔨᓴᓂᕐᒥᑦ ᐊᑦᑐᖅᑕᐅᔪᓐᓇᖅᑐᓂᑦ ᐃᖃᓗᑦᑕᐅᒋᐊᖏᑦᑐᑦ 

ᐃᖃᓗᑦᑕᐅᔪᓂᑦ ᑐᖁᖃᑦᑕᕐᓂᖏᑦ ᐅᑭᐅᑕᖅᑐᒥ ᐆᒐᕐᓄᑦ (Boreogadus saida) ᑭᖑᑉᐸᖏᓐᓂ ᐅᑭᐅᑕᖅᑐᒥ 

(Pandalus borealis) ᐊᒻᒪ ᖃᑯᖅᑕᓖᑦ (Pandalus montagui) ᑭᖑᑉᐸᓂ ᐃᖃᓗᓕᕆᓂᕐᒥᑦ ᑭᖑᑉᐸᓂᐊᕐᕕᐅᔪᓂᑦ 1, 2, 

ᐊᒻᒪ 3 

 

ᐃᓚᒍᑕᖓ 9 – ᖃᐅᔨᓴᖅᑎᓂᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ 2020/007: ᕿᒥᕐᕈᓂᖅ ᐅᑭᐅᑕᖅᑐᒥ ᐆᒐᖏᓐᓂ 

(Boreogadus saida) ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ ᑲᓇᑕᒥ ᐅᑭᐅᑕᖅᑐᒥ ᑯᖑᑉᐸᓂ ᐃᖃᓗᓕᕆᓂᕐᒧᑦ  

ᐃᓚᒍᑕᖓ 1 

 
 

 
 

ᐊᔾᔨᓐᖑᐊᖅ 1. ᐅᑭᐅᑕᖅᑐᒥ ᐆᒐᐃᑦ ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ ᑭᖑᑉᐸᓂᐊᕐᕕᒻᒥ 1 ᐊᕐᕌᒍᓄᑦ 1979–2018. 

 

 

 
 

ᐊᔾᔨᓐᖑᐊᖅ 2. ᐅᑭᐅᑕᖅᑐᒥ ᐆᒐᐃᑦ ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ ᑭᖑᑉᐸᓂᐊᕐᕕᒻᒥ 2 (ᑲᓇᓐᓇᖓ 

ᖃᐅᔨᓴᕐᕕᐅᔪᖅ ᑭᓪᓕᖓ) ᐊᕐᕌᒍᓄᑦ 1979–20181 

 

                                                           
1 ᑭᖑᑉᐸᓂᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᓂᕐᒧᑦ ᐅᑎᖅᑕᕐᓂᖓ ᐊᓯᓪᓕᖅᑐᖅ ᐅᓪᓗᖅᓯᐅᑎᖏᓐᓂ ᐊᕐᕌᒍᒥᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ 

2003. 

ᐊᔾᔨᓐᖑᐊᖅ 3. ᐅᑭᐅᑕᖅᑐᒥ ᐆᒐᐃᑦ ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ ᑭᖑᑉᐸᓂᐊᕐᕕᒻᒥ 3 (ᐱᖓᓐᓇᖓᓂ 

ᖃᐅᔨᓴᕐᕕᐅᔪᒥᑦ ᑭᓪᓕᖓ) ᐊᕐᕌᒍᓄᑦ 1979–20182.  

 

 

ᑎᑎᕋᖅᓯᒪᔪᑦ 1. ᐅᑭᐅᑕᖅᑐᒥ ᐆᒐᖅᑕᐅᓯᒪᔪᑦ ᐅᑯᓇᓂ SFA 1, EAZ ᐊᒻᒪ WAZ ᐊᕐᕌᒍᓄᑦ 2018-19 ᑎᑭᑦᑐᒍ 2019-20 

(ᐅᓇᐅᓕᖅᑎᓪᓗᒍ ᔮᓐᓄᐊᕆ 30, 2020). ᑐᑭᓯᐱᒋᐊᕈᑏᑦ ᐃᓱᒪᒋᔭᐅᔪᑦ ᐱᒋᐊᓐᖓᐅᑎᐅᓪᓗᑎ. 

  

2019-20 (ᐅᓇᐅᓕᖅᑎᓪᓗᒍ ᔮᓐᓄᐊᕆ  30, 

2020) 2018-19 

SFA 1 
12.389 

0.410 

EAZ  
12.103 

12.935 

WAZ 
41.670 

61.975 

 

 

                                                           
2 ᑭᖑᑉᐸᓂᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᓂᕐᒧᑦ ᐅᑎᖅᑕᕐᓂᖓ ᐊᓯᓪᓕᖅᑐᖅ ᐅᓪᓗᖅᓯᐅᑎᖏᓐᓂ ᐊᕐᕌᒍᒥᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ 

2003. 

ᐃᓚᒍᑕᖓ 2 

 

 

ᑭᖑᑉᐸᓂᐊᕐᕕᐅᔪᑦ ᐊᕐᕌᒍᖓᓂ 

ᖃᓄᐃᓐᓂᕆᒋᐊᓕᖏᑦ 

ᓚᐃᓴᓐᓯ (COL) 

ᐊᑐᓕᖅᑎᑕᐅᓂᖓ 

ᖃᓄᐃᓐᓂᕆᒋᐊᓕᖏᑦ ᓚᐃᓴᓐᓯ (ᐃᖃᓗᑦᑕᐅᒋᐊᖏᑦᑐᓂᑦ 

ᐃᖃᓗᑦᑕᐅᔪᓂᑦ ᓅᑦᑕᐅᓂᖓ ᐃᓚᒍᑕᖓ) 

 

5.2  

“ᐃᒪᐃᓐᓂᕈᓂ ᑲᑎᑦᑐᒋᑦ ᐃᖃᓗᑦᑕᐅᒋᐊᖏᑦᑐᑦ ᐃᑲᓗᑦᑕᐅᔪᑦ 

ᐊᑕᖏᖅᑐᒋᑦ ᐃᖅᑲᒥᐅᑕᐃᑦ ᐆᒪᔪᐃᑦ ᐊᔾᔨᒌᑦᑐᑦ ᓇᓪᓕᐊᓂᑐᐃᓐᓇᖅ 

ᐱᔭᐅᔪᓂᑦ ᐅᖓᑕᐅᔾᔨᔪᓂᑦ ᐊᖏᓂᖅᓴᖓᓂ 2.5 ᐳᓴᓐᑎᖓ 

ᐅᖁᒪᐃᓐᓂᖏᑎᒍᑦ ᑭᖑᑉᐸᑦᑕᐅᔪᓂᑦ ᐅᕝᕙᓘᓐᓃᑦ 100 kg, 

ᓚᐃᓴᓐᓯᒥᑦ ᑎᒍᒥᐊᖅᑐᖅ ᐅᕝᕙᓘᓐᓃᑦᐅᒥᐊᕐᔪᐊᒥᑦ ᐊᐅᓚᑦᑎᔪᖅ 

ᐊᓯᔾᔨᖅᑕᐅᑎᒋᒋᐊᓂᖓ ᐃᖃᓗᒐᓱᕝᕕᒋᔭᖓ ᒥᑭᓛᕆᓗᓂᐅᒃ ᖁᓕᑦ (10) 

ᒪᐃᔪᐃᑦ ᓇᑭᑐᐃᓐᓇᖅ ᑲᓕᕝᕕᒋᓯᒪᔭᖓᓂᑦ ᐃᖃᓗᒃᑲᓂᖅᑕᐃᓕᒪᓗᓂ 

ᐃᖃᓗᑦᑕᐅᒋᐊᖏᑦᑐᓂᑦ ᐃᖃᓗᑦᑕᐅᔪᓂᑦ ᐃᖅᑲᒥᐅᑕᓄᑦ 

ᐃᖃᓗᓕᒫᓄᑦ…” 

 

SFA 1 2017 – ᐅᓪᓗᒥᒧᑦ 5.2.1 

 “ᐊᑐᖏᑦᑐᒍ ᐃᓚᖓ 5.2 ᖁᓛᓂ, ᑭᖑᑉᐸᓂᐊᖅᑎᓪᓗᒋᑦ 

ᑯᖑᑉᐸᓂᐊᕐᕕᒻᒥ 1, ᐃᒪᐃᓐᓂᕈᓂ ᑲᑎᑦᑐᒋᑦ ᐃᖃᓗᑦᑕᐅᒋᐊᖏᑦᑐᑦ 

ᐃᑲᓗᑦᑕᐅᔪᑦ ᐊᑕᖏᖅᑐᒋᑦ ᐃᖅᑲᒥᐅᑕᓕᒫᓄᑦ ᐆᒪᔪᐃᑦ ᐊᔾᔨᒌᑦᑐᑦ ` 

ᐅᖓᑕᐅᔾᔨᔪᑦ 10% ᐅᖁᒪᐃᓐᓂᖏᑎᒍᑦ ᑭᖑᑉᐸᑦᑕᐅᔪᑦ 

ᐱᖓᓲᔪᖅᑐᓂᑦ ᑲᓕᓐᓂᐅᕋᑖᓚᐅᐃᖅᑐᓂᑦ, ᓚᐃᓴᓐᓯᒥᑦ ᑎᒍᒥᐊᖅᑐᖅ 

ᐅᕝᕙᓘᓐᓃᑦᐅᒥᐊᕐᔪᐊᒥᑦ ᐊᐅᓚᑦᑎᔪᖅ ᐊᓯᔾᔨᖅᑕᐅᑎᒋᒋᐊᓂᖓ 

ᐃᖃᓗᒐᓱᕝᕕᒋᔭᖓ ᒥᑭᓛᕆᓗᓂᐅᒃ ᖁᓕᑦ (10) ᒪᐃᔪᐃᑦ ᓇᑭᑐᐃᓐᓇᖅ 

ᑲᓕᕝᕕᒋᓯᒪᔭᖓᓂᑦ ᐃᖃᓗᒃᑲᓂᖅᑕᐃᓕᒪᓗᓂ ᐃᖃᓗᑦᑕᐅᒋᐊᖏᑦᑐᓂᑦ 

ᐃᖃᓗᑦᑕᐅᔪᓂᑦ ᐃᖅᑲᒥᐅᑕᓄᑦ ᐃᖃᓗᓕᒫᓄᑦ …” 

 

ᐱᖓᓐᓇᖓᓂ 

ᖃᐅᔨᓴᕐᕕᐅᔪᒥᑦ 

ᑭᓪᓕᖓ 

2018/19 

ᐃᖃᓗᒐᓱᓐᓇᒥ 

(ᒫᓐᓇᐅᔪᒥᑦ 

ᐊᑐᖅᑕᐅᑲᐃᓐᓇᖅᑐᖅ) 

 

2019/20 

ᐃᖃᓗᒐᓱᓐᓇᒥ 

(ᒫᓐᓇᐅᔪᒥᑦ 

ᐊᑐᖅᑕᐅᑲᐃᓐᓇᖅᑐᖅ) 

5.2.2  

“ᐊᑐᖏᑦᑐᒍ ᐃᓚᖓ 5.2 ᖁᓛᓂ, ᐃᖃᓗᒐᓱᐊᖅᑎᓪᓗᒋᑦ ᐃᒪᖏᓐᓂ 

ᐊᐅᓚᑦᑎᕕᒋᔭᐅᔪᓂᑦ ᓄᓇᕗᑦ ᐱᖓᓐᓇᖓ ᐊᒻᒪᐆᕝᕙᓘᓐᓃᑦ ᓄᓇᕕᒃ 

ᐱᖓᓐᓇᖓ, ᑲᑎᑦᑐᒋᑦ ᐃᖃᓗᑦᑕᐅᒋᐊᖏᑦᑐᑦ ᐃᑲᓗᑦᑕᐅᔪᑦ 

ᐊᑕᖏᖅᑐᒋᑦ ᐅᑭᐅᑕᖅᑐᒥ ᐆᒐᐃᑦ ᐊᖏᓂᖅᓴᖓᓂ 5 ᐳᓴᓐᑎᖓ 

ᐅᖁᒪᐃᓐᓂᖏᑎᒍᑦ ᑭᖑᑉᐸᑦᑕᐅᔪᓂᑦ ᐅᕝᕙᓘᓐᓃᑦ 200kg, 

ᐊᑐᖅᑕᐅᒐᔪᖃᑦᑕᖅᑐᓂᑦ ᐱᖓᓲᔪᖅᑐᓂᑦ ᑲᓕᓐᓂᐅᕋᑖᓚᐅᖅᑐᓂᑦ, 

ᓚᐃᓴᓐᓯᒥᑦ ᑎᒍᒥᐊᖅᑐᖅ ᐅᕝᕙᓘᓐᓃᑦᐅᒥᐊᕐᔪᐊᒥᑦ ᐊᐅᓚᑦᑎᔪᖅ 

ᐊᓯᔾᔨᖅᑕᐅᑎᒋᒋᐊᓂᖓ ᐃᖃᓗᒐᓱᕝᕕᒋᔭᖓ ᒥᑭᓛᕆᓗᓂᐅᒃ ᖁᓕᑦ (10) 

ᒪᐃᔪᐃᑦ ᓇᑭᑐᐃᓐᓇᖅ ᑲᓕᕝᕕᒋᓯᒪᔭᖓᓂᑦ ᐃᖃᓗᒃᑲᓂᖅᑕᐃᓕᒪᓗᓂ 

ᐃᖃᓗᑦᑕᐅᒋᐊᖏᑦᑐᓂᑦ ᐃᖃᓗᑦᑕᐅᔪᓂᑦ ᐆᒐᕐᓂᑦ.” 

ᐃᓚᒍᑕᖓ 3 

[ᑐᓴᕋᔅᓴᐃᑦ (ᑐᑭᓯᒋᐊᕈᑎᓄᑦ): ᐊᑐᓕᖅᑎᑕᐅᓂᖓ ᐅᑭᐅᑕᖅᑐᒥ ᐆᒐᐃᑦ ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ 

ᐊᐅᓚᑦᑎᓯᑎᒋᐊᕈᑏᑦ 2019/20 ᐅᑭᐅᑕᖅᑐᒧᑦ ᐊᒻᒪ ᖃᑯᖅᑕᓕᓐᓄᑦ ᑯᖑᑉᐸᓂᑦ ᐃᖃᓗᓕᕆᓂᕐᒥᑦ ᐱᖓᓐᓇᓂ 

ᖃᐅᔨᓴᕐᕕᐅᔪᒥᑦ ᑭᓪᓕᖓ] 

ᐃᓚᒍᑕᖓ 4 

 

ᔮᓐᓄᐊᕆ 2020, ᐃᒪᕐᒥᐅᑕᓕᕆᔨᒃᑯᑦ ᒪᕐᕈᐊᑎᑦᑐᑎᑦ ᑲᑎᒪᓚᐅᖅᑐᑦ ᐅᕐᑳᓚᐅᑎᒃᑯᑦ ᑐᓴᕐᕕᖃᕈᒪᓪᓗᑎ ᐱᕙᓪᓕᐊᓂᓄᑦ 

ᖃᓄᐃᓐᓂᕆᒋᐊᓕᖏᑦ ᓚᐃᓴᓐᓯ ᐱᓕᕆᐊᖃᕐᓗᓂ ᐅᑭᐅᑕᖅᑐᒥ ᐆᒐᐃᑦ ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ 

ᐅᑭᐅᑕᖅᑐᒥ. ᑎᑎᕋᖅᓯᒪᔪᑦ ᐃᓚᐅᖃᑕᐅᔪᓂᑦ ᐊᑐᐃᓐᓇᐅᔪᑦ ᐊᑖᓂ: 

*ᐅᐸᔅᓯᒪᖏᑦᑐᑦ ᐊᐃᑉᐸᖓᓂ ᑲᑎᒪᑎᑦᑎᓂᕐᒥᑦ ᐅᕐᑲᓚᐅᑎᒃᑯᑦ 

 

ᕗᔪᕕᑦ ᓄᐊᑰᔅ - ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑏᑦ 

ᓯᐅᕆ ᕗᕇᓴᓐ - ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒥᐅᑕᓂ ᐊᐅᓚᑦᑎᓂᕐᒧᑦ C&A 

ᐋᓐᔨᓚ ᔭᖕ - ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒥᐅᑕᓂ ᐊᐅᓚᑦᑎᓂᕐᒧᑦC&A 

ᒫᕐᑎᓐ ᕼᐃᐊᓄᕆ - ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒥᐅᑕᓂ ᐊᐅᓚᑦᑎᓂᕐᒧᑦ NL 

ᑯᐊᑦᓂ ᑕᐆ - ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒥᐅᑕᓂ ᐊᐅᓚᑦᑎᓂᕐᒧᑦ NHQ 

ᓖ ᐃᐊᑦ - ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒥᐅᑕᓂ ᐊᐅᓚᑦᑎᓂᕐᒧᑦ NHQ* 

ᑎᐅᕆᒃ ᒪᕼᐅᓂ - ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒥᐅᑕᓂ ᐊᐅᓚᑦᑎᓂᕐᒧᑦ NHQ 

 

ᐋᒻᐳ ᒐᐃᔪᔅ − ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

.ᐃᓴᓐ ᐊᕿᐊᕈᖅ - ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ* 

ᑎᐊᓃᔅ ᑎᓗ - ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

 

ᕗᕌᓐᑭ ᔮᓐ−ᒑᖕᔮᓐ - ᓄᓇᕕᒃ ᐃᒪᕐᒥᐅᑕᓂᑦ ᐆᒪᔪᓂᑦ ᑲᑎᒪᔨᖏᑦ * 

 

ᐅᕉᔅ ᓵᑉᒪᓐ - ᑲᓇᑕᒥ ᑲᑐᔾᔨᖃᑎᒌᖏᑦ ᑭᖑᑉᐸᓕᐅᖅᑏᑦ 

ᐊᓕᔅᑎᐅ ᐅᕋᐃᓕ − ᐅᑭᐅᑕᖅᑐᒥ ᑲᑐᔾᔨᖃᑎᒌᑦ 

ᔨᐅᕆ ᕗᐊᕐᑦ - ᕿᑭᖅᑖᓗᒃ ᑯᐊᐳᕇᓴᓐ 

ᑯᕆᔅ ᕙᓛᓂᒐᓐ - ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐳᕋᐃᔭᓐ ᐴᒃ - ᓄᓇᕗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ*  

ᐳᕋᐃᔭᓐ ᒫᒃᓇᕋᒪ - ᓂᐅᐸᐅᓐ ᒪᕐᒦᖔᖅᑐᓂᑦ ᑎᒥᖓ 

ᐲᑕ ᕈᔅ - ᒪᑭᕕᒃ ᑯᐊᐳᕇᓴᓐ 

ᐃᓚᒍᑕᖓ 5 

 

[ᑲᑐᑎᔪᑦ ᐃᖃᓗᓕᐱᓂᐅᔪᑦ ᑭᐅᔪᑦ ᐅᑭᐅᑕᖅᑐᒥ ᐆᒐᐃᑦ ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ ᐊᐅᓚᑦᑎᓯᑎᒋᐊᕈᑏᑦ 

ᐊᒻᒪ ᒪᖅᑭᑎᑦᑎᓂᕐᒥᑦ ᐋᖅᑭᒋᐊᖅᓯᒪᔪᓂᑦ ᖃᓄᐃᓐᓂᕆᒋᐊᓕᖏᑦ ᓚᐃᓴᓐᓯ (COL)] 

ᐃᓚᒍᑕᖓ 6 

ᖃᐅᔨᓴᐃᔪᓄᑦ ᑎᑎᕋᖅᓯᒪᔭᖓ 2019/073 

 

ᓇᐃᓕᒋᐊᕈᑖ: ᕿᒥᕐᕈᔭᐅᓂᖏᑦ ᑕᑯᒃᓴᕈᑐᐃᓐᓇᕆᐊᓖᑦ ᐊᒃᑐᐃᓂᖃᖅᑐᑦ ᐱᔭᐅᓇᓱᖕᓇᑎᒃ ᑐᖁᓴᖅᑕᐅᔪᑦ 

ᐅᑭᐅᖅᑕᖅᑑᑉ ᐆᒐᖏᑦ (ᐳᕆᐅᒐᑕᔅ ᓴᐃᑕ) ᑲᑎᖅᓱᖓᓂᖏᑦ ᐱᓇᓱᒃᑕᐅᑎᓪᓗᒋᑦ ᐅᑭᐅᖅᑕᖅᑑᑉ (ᐸᓐᑖᓚᔅ ᐳᐊᕆᔮᓚᔅ) 

ᐊᒻᒪᓗ ᑕᖅᓴᓖᑦ (ᐸᓐᑖᓚᔅ ᒪᓐᑕᒍᐃ) ᑭᖑᒃᐸᒐᓱᒃᑕᐅᓲᑦ ᑭᖑᒃᐸᒐᓱᒃᑎᑦ ᐃᖃᓗᒐᓱᒃᑎᖏᓄᒃ ᐃᖃᓗᒐᓱᒡᕕᖕᓂᑦ 1, 2, 

ᐊᒻᒪ 3 

 

ᑎᑎᕋᖅᑐᑦ: ᕗᕝᑲᐃᑦᔅ ᕚᓪᑯᔅ, ᓰᓚ ᐊᑦᓯᓴᓐ, ᑲᕕᓐ ᕼᐊᑦᔨᔅ, ᐊᒻᒪᓗ ᑕᐃᕕᑎ ᑎᓗᐊᕆᔭᐃᔅ 

 

ᐅᑭᐅᖅᑕᖅᑑᑉ ᐆᒐᖓ (ᐳᕆᐅᒐᑕᔅ ᓴᐃᑕ) ᐃᓱᒪᒋᔭᐅᔪᖅ ᐊᑐᓛᖅ ᓂᖃᐅᓲᑦ ᐆᒪᔪᖓ ᓂᕿᑐᖅᑎᓄᑦ ᐅᑭᐅᖅᑕᖅᑑᑉ ᑕᕆᐅᖓᓂ 

ᐆᒪᔪᑦ ᐊᐅᓚᔾᔪᓯᖓᒍᑦ ᐱᔾᔪᑎᒋᓪᓗᒍ ᕿᑎᓪᓗᐊᖓᓃᒻᒪᑕ ᓂᕿᓪᓗᐊᑕᐅᓪᓗᑎᒃ, ᑕᒪᐃᓐᓄᐸᓗᒃ ᐃᒪᒻᒥᐅᑕᑦ ᓂᕐᔪᑎᖏᓐᓄᑦ 

(ᓇᑦᑏᑦ, ᕿᓚᓗᒐᑦ, ᑎᖕᒥᐊᑦ ᐊᒻᒪ ᐊᓯᖏᑦ ᐃᖃᓗᐃᑦ) ᐊᒻᒪᑦᑕᐅᖅ ᐊᑑᑎᖃᓪᓚᕆᒃᖢᑎᒃ ᓂᕆᖔᓐᓂᐊᓄᑦ ᐱᕈᖅᑐᓂᒃ ᖁᓪᓗᒋᐊᑦ 

ᑭᖑᓪᓕᐅᔪᒥᒃ ᐊᖏᓕᒋᐊᕈᑎᓪᓗᑎᒃ (ᖁᒡᓗᒋᐊᑦ). ᐊᕐᕌᒍᓂᒃ ᖃᖓᑦᑎᐊᓂᒃ (ᓲᕐᓗ, ᑕᐃᑲᙵᑦ 2017), ᑭᖑᑉᐸᓂᒃ ᐃᖃᓗᒐᓱᒃᑎᓄᑦ 

ᐅᒥᐊᔾᔪᐊᖏᓐᓂᒃ ᐊᐅᓚᑎᔪᑦ ᐃᓗᐊᒍᑦ ᑭᖑᑉᐸᓂᒃ ᐃᖃᓗᒐᓱᒃᑎᓄᑦ ᐃᓂᖏᑕ 1 (ᕿᑭᖅᑖᓘᐃ ᐃᒪᕕᖓ) ᐊᒻᒪᓗ 3 (Hᐊᑦᓴᓐ 

ᐃᑭᕋᓴᖓ), ᖃᑯᑎᒃᑯᑦ ᐅᓂᒃᑳᕆᔭᖃᓲᑦ ᐊᖏᔪᐋᓗᓐᓂᒃ ᐃᖃᓗᒃᖢᑎᒃ (400–2300 ᑭᓗᒍᕌᒻ ᐊᑐᓂ ᑲᓕᑕᒧᑦ) ᐅᑭᐅᖅᑕᖅᑑᑉ 

ᐆᒐᖏᓐᓂᒃ ᐃᖃᓗᖃᓯᐅᑎᓪᓗᑎᒃ. ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ (DFO) ᓱᓇᒃᑯᑖᓄᑦ ᑲᒪᔨᖏᑕ ᐊᐅᓚᑦᑎᔨᖏᑦ ᐅᐸᒍᑎᓪᓗᑎᒃ DFO 

ᖃᐅᔨᓴᖅᑐᓕᕆᔨᖏᓐᓂᒃ ᐱᔪᒪᓪᓗᑎᒃ ᐅᖃᔾᔨᖅᓱᐃᔾᔪᑎᒋᔮᓂᒃ ᑕᒪᒃᑯᓄᖓ ᐆᒪᔪᑦ ᐊᐅᓚᓂᐊᒍᑦ ᐆᒪᔪᖏᒍᓪᓗ−ᐱᔾᔪᑕᐅᓂᖏᑕ 

ᐅᑭᐅᖅᑕᖅᑑᑉ ᐆᒐᖏᓐᓂᒃ ᐃᖃᓗᖃᓯᐅᑎᓪᓗᑎᒃ ᐲᔭᐃᓂᖏᓐᓄᑦ ᓇᐄᓴᐅᑎᖏᑦ ᕿᒥᕐᕈᔭᐅᖁᓪᓗᒋᑦ ᐊᑐᓃᖓᔪᓄᑦ ᑭᖑᑉᐸᓂᒃ 

ᐃᖃᓗᒐᓱᒃᑎᓄᑦ ᐃᓂᖏᓄᑦ ᐊᑐᖅᑕᓄᑦ (SFAs) ᐅᑭᐅᖅᑕᖅᑐᒥ.  

 

ᐅᓇ ᖃᐅᔨᓵᕆᔭᒧᑦ ᑎᑎᕋᖅᑕᐅᔪᖅ ᕿᒥᕐᕈᐃᔭᖃᖅᑐᖅ ᐅᑭᐅᖅᑕᖅᑑᑉ ᐆᒐᖓᑕ ᐆᒪᔪᓂᕆᓲᖓᑕ ᖃᓄᓪᓗ ᐊᒃᑐᐊᖕᒪᖔᑦ ᐆᒪᔪᑦ 

ᐊᐅᓚᓂᕆᔮᒍᑦ, ᐃᓱᒪᒋᔭᖃᓪᓗᑎᒃ ᐊᕕᒃᓯᒪᓂᕆᓲᖏᑕ ᐃᓕᖅᑯᓯᕆᒐᔪᒃᑕᖏᓐᓂᒃ, ᐊᒻᒪᓗ ᕿᒥᕐᕈᐃᔭᖃᖅᑐᖅ ᑕᐃᒪᙵᓂᒃ 

ᖃᐅᔨᓵᕆᔭᐅᓕᒻᒪᑕ ᐱᓇᓱᒃᑕᐅᓇᑎᒃ ᐃᖃᓗᒃᑕᐅᓯᒪᔪᑦ ᑲᓇᑕᐅᑉ ᑲᓇᓐᓈᑕ ᑭᖑᒃᐸᒐᓱᒃᑎᑦ ᐃᖃᓗᒐᓱᒃᑎᑦ ᑎᑎᕋᖏᒍᑦ. 

ᐱᓕᕆᐋᖑᓂᑰᔪᖅ ᓇᐄᓴᐅᑎᓪᓗᐊᒥᒃ ᓇᓗᓇᐃᕆᔪᖃᕋᓱᒃᖢᓂᒃ ᐅᑭᐅᖅᑕᖅᑑᑉ ᐆᒐᖏᑕ ᐊᒥᓲᓂᖏᑕ ᐊᒃᑎᒋᓂᖓᓐᓂᒃ 

ᖃᐅᔨᓵᕆᔭᐅᔫᑉ ᐃᓂᒋᔮᒍᑦ. ᐱᔾᔪᑎᒋᓪᓗᒍ ᑭᒡᓕᖃᓗᐊᖅᑑᑉ ᓇᐄᓴᐅᑎᖏᑕ ᐊᑐᐃᓐᓇᐅᔪᓂᒃ ᕿᒥᕐᕈᔭᒃᑯᑦ, ᑕᒪᒃᑯᐊ ᐆᒪᔪᑦ 

ᐊᐅᓚᓂᐊᒍᑦ ᐱᓯᒪᔭᐅᔭᕆᐊᖃᓲᑦ (ᓲᕐᓗ, ᓂᕆᔭᐅᓂᕆᓲᖏᑦ ᐅᑭᐅᖅᑕᖅᑑᑉ ᐆᒐᖏᑦ ᓂᕿᑐᖅᑎᓄᑦ) ᐊᑐᖅᖢᒍ ᓴᓂᕌᒎᖓᓪᓗᓂ 

ᓇᓚᐅᑦᑖᕆᔾᔪᑎᒋᓪᓗᒍ ᐃᒪᓐᓇᓪᓗᐊ ᐊᒥᓲᓂᖃᖅᑐᑦ ᐅᓄᓪᓗᐊᕐᓂᖏᓂᒃ. ᑐᙵᕕᒋᓪᓗᒋᑦ ᖃᓂᓛᑦ ᓇᓚᐅᑦᑖᕆᔾᔪᑎᐅᔪᑦ 

ᐃᖃᓗᖏᓄᑦ, ᑎᖕᒥᐊᖏᓄᑦ, ᓇᑦᑎᖏᓄᑦ, ᐊᒻᒪᓗ ᕿᓚᓗᒐᖏᑕ ᐊᒥᓲᓂᖏᓄᑦ ᑕᒪᐃᓐᓂᒃ ᕿᑭᖅᑖᓘᑉ ᐃᒪᕕᐊᓂᒃ/ᕿᑭᖅᑖᓘᑉ 

ᑲᓛᖠᑦ ᐃᑭᕋᓴᖓᓂ, ᐅᑭᐅᖅᑕᖅᑑᑉ ᐆᒐᖏᑕ ᐊᑦᑕᑕᖃᑎᒌᓐᓂᖏᑦ ᐱᓯᒪᔭᕆᐊᓕᖏᑦ ᐆᒪᔪᑦ ᐊᓐᓇᐅᒪᐃᓐᓇᖁᓪᓗᒋᑦ 

ᐅᖓᑖᓃᒃᑲᔭᖅᑐᖅ 500,000 ᑕᓐᓰᑦ ᐅᑭᐅᖅᑕᖅᑑᑉ ᐆᒐᖏᑕ ᐊᕐᕌᒍᑕᒫᖅ, ᐃᓯᒪᒋᓪᓗᒍ ᑖᒃᑯᐊ 10% ᑕᒪᐃᑕ ᐅᐊᖕᓇᖅᐸᓯᐊᓂ 

ᐊᑦᓛᓐᑎᒃ ᐳᐃᔨᓕᒫᑦᑎᐊᖏᑦ ᐊᑐᖃᑦᑕᕈᑎᒃ ᖃᐅᔨᓵᕆᔭᐅᔫᑉ ᐃᓂᖓᓐᓂᒃ. ᑕᐃᒪᓕ ᑖᓐᓇ ᓇᐄᓴᐅᑖ ᐃᓱᒪᒋᔭᐅᔫᒐᓗᐊᖅ 

ᐊᖅᐸᓯᓗᐊᖅᑑᓂᖓᓐᓂᒃ, ᑖᓐᓇ ᐊᒃᓱᓪᓕᐅᓐᓃᑦ ᓇᓚᐅᑦᑖᕈᑎᒥᒃ ᓴᖅᑮᔾᔪᑕᐅᕗᖅ ᖃᓄᑎᒋᓪᓗᐊᑕᖅ ᖁᑦᑎᖕᓂᖅᓵᓘᓂᖓᑕ 

ᐅᓄᕐᓂᖅᓴᐅᓪᓚᕆᓐᓂᐊᑕ ᐅᑭᐅᖅᑕᖅᑑᑉ ᐆᒐᖓᑕ ᐊᑦᑕᑕᖃᑎᒌᓐᓂᖏᑕ ᑲᑎᖅᓱᖓᓕᒫᖅᑐᑦ ᐆᒪᔪᑦ ᐊᐅᓚᓂᕆᔮᒍᑦ.  

 

ᑕᐃᒪᓕ ᓴᓂᓕᕇᒃᑎᓪᓗᒋᑦ ᕿᒥᕐᕈᓗᒋᑦ ᐊᒃᑎᒋᓪᓗᐊᓐᓂᖏᑕ ᓇᓚᐅᑦᑖᕆᖕᔭᐅᔫᑉ ᐅᑭᐅᖅᑕᖅᑑᑉ ᐆᒐᖏᑕ ᐊᒥᓲᓂᖏᑕ ᑖᒃᑯᓄᖓ 

ᐱᓇᓱᒃᑕᐅᓇᑎᒃ ᐃᖃᓗᒃᑕᐅᖃᓯᐅᔾᔭᑦ ᓇᐄᓴᐅᑎᖏᓄᑦ, ᐃᓱᒪᓕᐅᕆᔭᐅᔪᓐᓇᖅᓯᓪᓗᑎᒃ ᖃᓄᑎᒋ ᐊᒃᑐᐃᒻᒪᖔᑦ ᑕᒪᓐᓇ 

ᐃᖃᓗᒃᑕᐅᓇᓱᓇᑎᒃ ᐲᖅᑕᐅᓂᖏᑦ ᐊᑐᓃᖓᔪᓄᑦ ᑭᖑᑉᐸᓂᒃ ᐃᖃᓗᒐᓱᒃᑎᓄᑦ ᐃᓂᖏᓄᑦ ᑕᒪᒃᑯᓄᖓ ᐅᑭᐅᖅᑕᖅᑑᑉ ᐆᒐᖏᑕ 

ᐊᒥᓲᓂᕆᔭᖏᓄᑦ ᐃᖅᑯᓪᓕᐅᑎᒃᓴᐅᙱᑦᑐᓪᓘᓐᓃᑦ ᒥᑭᓗᐊᓐᓂᑯᒧᑦ; ᑐᖔᓃᑦᑐᖅ 0.1% ᐆᒪᔪᑦ ᑲᑎᖅᓱᖓᓂᖏᑕ ᐊᕐᕌᒍᑕᒫᖅ 

ᑐᙵᕕᒋᓪᓗᒍ ᓂᕿᑐᖅᑏᑦ ᐊᓐᓇᐅᒪᔾᔪᑎᒋᓲᖏᑦ. ᑕᐃᒪᓕ ᑖᓐᓇ ᑭᒡᓕᖃᖅᖢᓂ ᑕᐅᑦᑐᒐᕗᑦ ᑕᒪᒃᑯᓄᖓ ᐅᑭᐅᖅᑕᖅᑑᑉ ᐆᒐᖓᑕ 

ᐊᑦᑕᑕᖃᑎᒌᓐᓂᖏᑦ ᓇᐄᓴᐅᑎᖏᓐᓂᒃ ᓇᓗᓈᕿᓂᐊᑕᓗ ᑕᒪᒃᑯᐊ ᐊᑦᑕᑕᖃᑎᒌᓐᓂᖏᓄᑦ ᓇᐄᓴᐅᑎᓕᐊᑦ, ᐆᒪᔪᑦ ᐊᐅᓚᓂᐊᒍᑦ 

ᐊᑐᕆᓕᖏᓄᓪᓗ−ᑲᒪᑦᑎᐊᖅᑐᓄᑦ ᐅᑭᐅᖅᑕᖅᑑᑉ ᐆᒐᖏᑕ ᐱᔭᕆᔭᐅᔪᑦ ᓇᐄᓴᐅᑎᖏᑦ ᐊᑐᓃᖓᔪᓄᑦ ᑭᖑᑉᐸᓂᒃ 

ᐃᖃᓗᒐᓱᒃᑎᓄᑦ ᐃᓂᖏᓄᑦ (SFAs) ᓴᖅᑭᑕᐅᔪᓐᓇᔮᖏᑦᑐᖅ ᐅᓪᓗᒥᐅᔪᒧᑦ. ᑕᐃᒪᐃᓐᓂᖓᓄᑦ, ᑖᒃᑯᐊ ᓚᐃᓴᓐᓯᐆᑉ 

ᑭᒡᓕᓯᓂᐊᒐᖏᑦ ᐊᓯᔾᔩᓂᐊᕈᑎᒃ ᒪᓕᒡᓗᒍ ᖁᕝᕙᓯᒋᐊᕆᓂᖓᓄᑦ ᐅᑭᐅᖅᑕᖅᑑᑉ ᐆᒐᖓᓂ ᐃᖃᓗᖃᓯᐅᔾᔭᐅᔪᓂᒃ ᓴᖅᑮᒐᔭᖅᑐᒥᒃ 

ᐊᖏᓂᖅᓴᐅᔪᓂᒃ ᐲᔭᐃᓂᕐᓂᒃ, ᑕᒪᓐᓇ ᐅᓗᕆᐋᓲᑎᖃᖅᑳᓐᓂᖅ ᐱᓗᐊᖅᑕᐃᓕᒪᓂᖅ ᐊᑐᖔᖁᔭᐅᕗᖅ.  

ᖃᐅᔨᓴᖅᑎᒃᑯᑦ ᐅᖃᐅᔾᔨᖅᓱᐃᔾᔪᑎᒧᑦ 2020/007 

ᓇᐃᓕᒋᐊᕆᔾᔪᑦ: ᕿᒥᕐᕈᔭᐅᓂᖓ ᐅᑭᐅᖅᑕᖅᑑᑉ ᐆᒐᖏᑦ (ᐳᐊᕆᐅᒐᑕᔅ ᓴᐃᑕ) ᐱᓇᓱᒃᑕᐅᓇᑎᒃ ᐃᖃᓗᒃᑕᓄᑦ 

ᑲᓇᑕᐅᐃᑉ ᐅᑭᐅᖅᑕᖅᑐᐊᓂ ᑭᖑᒃᐸᒐᓱᒃᑎᑦ ᐃᖃᓗᒐᓱᒃᑎᖏᓄᑦ 

 

 ᑭᖑᒃᐸᒐᓱᒃᑏᑦ ᐃᖃᓗᒐᓱᓲᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᑑᑎᖃᓪᓚᕆᒃᑐᖅ ᓱᓇᒃᑯᑖᕆᔭᖏᑕ ᐃᓄᐃᑦ ᓄᓇᕘᒥ 

ᓄᓇᕕᒻᒥᓪᓗ ᑮᓇᐅᔭᓕᐅᕋᓱᐊᕈᑕᐅᓪᓗᑎᒃ ᑭᖑᒃᐸᐃᑦ ᐃᖃᓗᒐᓱᒃᑎᖏᓄᑦ ᑭᖑᒃᐸᒐᓱᒡᕕᐅᑉ ᐃᓂᖓᑕ 1 (SFA 1) 

ᐊᒻᒪᓗ ᑖᒃᑯᐊᒃ ᑲᓇᓐᓈᓂ ᐱᖓᓐᓈᓂᓪᓗ ᕿᒥᕐᕈᔭᐅᕝᕕᖏᑕ ᑭᒡᓕᖃᕝᕕᖏᑦ (EAZ/WAZ). ᑕᑯᔭᐃᓐᓇᕆᓪᓗᒍ, ᐱᐅᔪᖅ 

ᐊᒃᑐᐊᖃᑎᒌᒍᑖ ᐊᑯᓐᓂᐊᒍᑦ ᐃᓗᐃᑦᑑᔫᑉ ᑭᖑᒃᐸᒃᑕᐅᓲᓄᑦ ᐊᒻᒪᑦᑕᐅᖅ ᐅᑭᐅᖅᑕᖅᑑᑉ ᐆᒐᖏᑕ (ᐳᕆᐅᒐᑕᔅ 

ᓴᐃᑕ)  ᐃᖃᓗᖃᓯᐅᔾᔭᑦ ᐅᔾᔨᕆᔭᐅᓯᒪᔪᓂᑦ.  

 ᐱᔾᔪᑎᒋᓪᓗᒍ ᐊᒥᒐᓗᐊᖅᑐᒥᒃ ᓇᐄᓴᐅᑎᖁᑎᖃᓐᓂᖏᓄᑦ, ᖃᐅᔨᓴᖅᑏᑦ ᐅᖃᐅᔾᔨᖅᓱᖅᑏᑦ ᓴᖅᑮᔪᓐᓇᕋᑎᒃ ᑭᒡᒍᑎᒥᒃ 

ᐊᐱᖅᑯᑕᐅᔪᒧᑦ ᕿᒥᕐᕈᓪᓗᒍ ᐱᖃᕆᐊᖃᒻᒪᖔᑦ “ᐃᓱᖓᓐᓂᒃ” ᑕᒪᒃᑯᐊ ᐅᑭᐅᖅᑕᖅᑑᑉ ᐆᒐᖏᑦ ᐱᔭᕆᔭᐅᓂᖏᓄᑦ 

ᐊᒻᒪᑦᑕᐅᖅ ᓇᓗᓇᐃᕆᔭᐅᑦᑎᐊᓐᓂᖏᑕ “ᓅᑎᑦᑎᔪᖅ ᐊᓯᐊᓄᑦ” ᐅᖃᐅᓯᖅᑖᓄᑦ.  

 ᐱᔾᔪᑎᒋᓪᓗᒍ ᐱᑕᖃᑦᑎᐊᖏᓐᓂᐊᓄᑦ ᓇᓗᓇᐃᕈᑎᖏᓐᓂᒃ ᐊᒻᒪᑦᑕᐅᖅ ᐃᓚᑰᑦᑕᖅᑐᑦ ᐊᑐᓲᖏᑕ ᐃᓂᖏᓐᓂᒃ 

ᐅᓪᓗᖏᒍᓪᓗ ᐊᒡᒍᖅᓯᒪᓂᕆᓲᖏᑕ ᐅᑭᐅᖅᑕᖅᑑᑉ ᐆᒐᖏᑦ, ᐅᓪᓗᒥ ᐊᖏᔪᐋᓗᖕᒥᑦ ᖃᓪᓗᓈᑦ ᖃᐅᔨᓴᖅᑎᖏᑦ 

ᓇᓗᓂᓖᑦ ᖃᓄᑎᒋ ᑲᑎᖅᓱᖓᔪᐋᓗᐄᑦ ᐆᒑᓗᐃᑦ ᓇᐄᓴᐅᑎᓪᓗᐊᕆᔭᖏᓄᑦ ᓇᓚᐅᑦᑖᕈᑎᒃᓴᓂᒡᓘᓐᓃᑦ ᓴᖅᑭᓯᒪᔪᑦ 

ᖃᐅᔨᓵᕆᔭᐅᓂᑯᓄᑦ ᐊᑐᓃᖓᔪᑦ ᐊᓯᖏᓄᑦ ᐃᖃᓗᓐᓄᑦ ᖃᐅᔨᓵᖃᖅᑑᒐᓗᑦ ᐱᖃᓯᐅᔾᔨᔪᑦ ᐅᑭᐅᖅᑕᖅᑑᑉ ᐆᒐᖏᓂᑦ. 

ᑕᒪᓐᓇ ᓇᓗᓈᕿᓂᖅ ᓴᖅᑮᕙᒃᑐᖅ ᖃᐅᔨᓴᖅᑏᑦ ᐊᖅᐸᓯᒃᑐᒥᒃ ᐅᒃᐱᕈᓲᑎᖃᓐᓂᖏᓐᓂᒃ ᐊᒃᑐᐃᔭᖃᓐᓂᖏᓄᑦ ᐲᖅᑕᑦ 

ᐅᑭᐅᖅᑕᖅᑑᑉ ᐆᒐᖏᑦ ᐊᒃᑐᐃᓂᖃᓐᓂᖓᓗ ᑭᖑᒃᐸᒃᑎᓄᑦ ᐱᔭᕆᔭᐅᔪᓄᑦ. ᑕᐃᒪᓕ ᑖᒃᑯᐊ ᑲᑎᖅᓱᖓᓂᕆᓲᖏᑕ 

ᓇᓚᐅᑦᑖᒐᖏᑦ ᓇᐄᓴᐅᑏᑦ ᓱᓕᐸᓗᑐᐊᕈᑎᒃ, ᑖᓐᓇ ᐳᓴᓐᑎᖓ ᑕᒪᒃᑯᓂᖓ ᐅᑭᐅᖅᑕᖅᑑᑉ ᐆᒐᖏᑦ ᐱᔭᕆᔭᐅᔪᑦ 

ᐃᓗᐃᑦᑑᔪᒥᒃ ᐆᒑᓗᑦ ᑲᑎᖅᓱᖓᔪᓂᒃ ᐊᖅᐸᓯᒃᑐᒻᒪᕆᐋᓘᔪᖅ ᑭᓯᐊᓂ ᓇᓗᓂᖏᓐᓄᑦ ᖃᐅᔨᓴᖅᑏᑦ, ᓯᕘᕋᔭᖃᓪᓗᑎᒃ 

ᑲᔪᓯᖁᔭᐅᕗᑦ. 

 ᐱᑕᖃᓚᐅᖅᓯᒪᑎᓐᓇᒍᑦ ᑐᕌᖓᓪᓚᕆᒃᑐᒥᒃ ᐆᒐᕐᓄᑦ ᖃᐅᔨᓵᕆᔭᓂᒃ ᐊᒻᒪᑦᑕᐅᖅ ᑭᒡᓕᖃᓪᓚᕆᒃᑐᓂᒃ 

ᓇᐄᓴᐅᑎᖃᐅᓯᖏᓄᑦ  ᐊᓐᓇᐅᒪᓂᕆᓲᖏᑕ ᓱᕚᕿᔭᐅᒐᒥᒃ ᐆᒐᓛᒧᑦ ᑎᑭᓪᓗᒍ ᐃᓐᓇᕈᓐᓂᕆᓲᖏᑕ ᐊᑯᓂᐅᓂᖏᑦ 

ᐅᑭᐅᖅᑕᖅᑑᑉ ᐆᒐᖏᑦ ᓯᕗᓂᐊᒍᑦ ᐊᑐᖅᑎᑦᑎᓂᐊᕐᒪᖔᖏᓐᓂᒃ ᑐᑭᒧᐊᕆᔾᔪᑏᑦ ᐊᒃᑐᐊᔪᑦ ᐱᓇᓱᒃᑕᐅᙱᑦᑐᑦ 

ᐃᖃᓗᒃᑕᓄᑦ ᐊᒻᒪ ᐃᒋᑕᑦ ᑮᓇᐅᔭᓕᐅᕈᓱᐊᖅᑎᓄᑦ ᑲᓇᑕᒥ ᐃᖃᓗᒐᓱᒃᑏᑦ (ᐃᒪᕐᒥᐅᑕᓕᕆᔨᑦ 2012) ᓇᓗᓇᐃᕋᓱᒡᓗᒍ 

ᑭᔪᓰᓐᓇᕈᓐᓇᖅᑐᒥᒃ ᐱᔭᒃᓴᑦ ᑭᒡᓕᓕᐊᖏᓐᓂᒃ. 

 ᑲᓇᑕ ᐊᒃᓱᕈᐋᖃᖅᐳᖅ ᐃᒪᖁᑎᒥᒍᑦ ᓄᓇᕐᔪᐊᒥᓪᓗ ᐊᑐᓕᖅᑎᑦᑎᓂᕐᒥᒃ ᓴᐳᒻᒥᕆᔾᔪᑎᓄᑦ ᐊᐅᓚᑦᑎᔨᓪᓗ ᐊᑐᐊᒐᖏᓐᓂᒃ 

ᓵᙵᔭᖃᖅᑐᓂᒃ ᐱᓇᓱᒃᑕᐅᓇᑎᒃ ᐱᔭᕆᔭᐅᔪᓄᑦ ᐃᖃᓗᓐᓄᑦ, ᐃᓚᒋᓪᓗᓂᒋᑦ ᐅᑭᐅᖅᑕᖅᑑᑉ ᐆᒐᖏᑦ 

ᐃᖃᓗᒐᓱᒃᑎᖏᓄᑦ ᐅᑭᐅᖅᑕᖅᑑᑉ ᑕᖅᓴᓖᓪᓗ ᑭᖓᒃᐸᒃᑎᖏᓐᓄᑦ ᑲᓇᓐᓈᑕ ᑲᓇᑕᐅᑉ ᐅᑭᐅᖅᑕᖅᑐᐊᑕ ᑕᕆᐅᖓᒍᑦ.  

 ᐅᑭᐅᖅᑕᖅᑑᑉ ᐆᒐᖏᑦ ᐊᒃᑑᓇᑎᒃ, ᐆᒪᑯᑖᓐᓇᑎᒃ ᓂᕿᒋᔭᐅᓲᑦ ᐃᖃᓗᒐᑦ ᐊᔾᔨᖃᕋᑎᒃ ᐃᓚᒋᓲᒥᑕ ᐃᖃᓘᖃᑎᒥᑕ 

ᐃᓅᓯᖃᐅᓯᖏᑦ ᓲᖃᐃᒻᒪ ᐃᓂᖃᓚᐅᑲᓲᖅ ᐃᒪᓐᓇᓪᓚᑦᑖᒥᒃ ᐅᖓᑖᓄᑦ ᐊᓐᓇᐅᒪᑲᐃᓐᓇᕈᑖᑕ ᓱᕚᕿᔭᐅᓂᐊᑕ ᐊᒻᒪᓗ 

ᑐᕙᒻᒥ ᐱᕈᓕᓵᕈᑎᖏᒍᑦ. ᑕᐃᒪᒃᑲᓗᐊᖅᑐᑦ ᐃᓕᖅᑯᓯᕆᔭᖏᑦ, ᑕᒪᒃᑯᐊ ᐅᑭᐅᖅᑕᖅᑑᑉ ᐆᒐᖏᑦ ᑕᐃᔭᐅᓲᖑᒻᒪᑕ 

ᐃᖅᑲᒻᒥᐅᑕᑦ ᐃᖃᓗᖏᑦ ᒪᓕᒃᖢᒍ ᐊᑦᓛᓐᑎᒃ ᐃᖃᓗᒐᓱᒃᑎᓄᑦ ᒪᓕᒐᕋᓛᖏᑦ ᑕᐃᒪᐃᒻᒪᓪᓗ “ᓅᑎᑦᑎᔪᖅ ᐊᓯᐊᓄᑦ” 

ᐅᖃᐅᓯᖅᑕᖏᑕ ᐃᒪᕕᖕᒥᑦ ᐅᑭᐅᖅᑕᖅᑑᑉ ᑭᖑᒃᐸᒐᓱᒃᑎᑦ ᑭᒡᓕᓯᓂᐊᒐᑦ ᓚᐃᓴᓐᓯᒧᑦ ᐊᑑᑎᒐᔭᖅᐳᑦ. 

 ᐅᑭᐅᖅᑕᖅᑑᑉ ᐆᒐᖏᑦ ᓅᑎᕆᓲᑦ ᐊᓐᓇᐅᒪᔾᔪᑎᒃᓵᑕ ᐊᖅᐸᓯᓛᑦ ᓂᖃᐅᓲᑦ ᐃᖃᓗᖏᓂᒃ ᖁᑦᑎᓐᓂᖅᓴᑦ ᓂᕿᑐᖅᑎᑦ 

ᐆᒪᔪᖏᓄᑦ ᐊᒻᒪᓗ ᐃᓱᒪᒋᔭᐅᕗᑦ ᓂᕕᖓᑎᑦᑎᔪᑦ ᐆᒪᔪᖓ ᐅᑭᐅᖅᑕᑑᑉ ᑕᕆᐅᒻᒥ ᐆᒪᔪᖃᐅᓯᖏᓄᑦ, 

ᓂᕿᒋᔭᐅᓂᖏᓄᑦ ᐊᒥᓱᐋᓗᖕᓄᑦ ᑕᕆᐅᑉ ᑎᖕᒥᐊᖏᑕ, ᐳᐃᔩᑦ ᐊᔾᔨᒌᙱᑦᑐᑦ, ᐃᖃᓗᒐᓵᓗᓐᓄᓪᓗ. ᐊᖏᔪᐋᓘᔪᒥᒃ 

ᑲᑎᓕᒫᖅᖢᒍ ᑲᑎᖅᓱᖓᓂᕆᓲᖏᑕ ᐆᒐᐃᑦ ᐱᑕᖃᕆᐊᓕᒃ ᑖᒃᑯᐊ ᐅᑭᐅᖅᑕᖅᑑᑉ ᐆᒐᖏᑦ ᐆᒪᔪᖁᑎᖏᓄᑦ 

ᑲᔪᓰᓐᓇᖅᑎᑦᑎᔪᓐᓇᕈᑎᖏᓄᑦ.  

 ᐅᑭᐅᖅᑕᖅᑑᑉ ᐆᒐᖏᑦ ᑲᔾᔨᓕᒫᖓᑕ ᑕᕆᐅᖓᒍᑦ ᓇᔪᒐᖃᓲᑦ ᐃᓱᒪᒋᔭᐅᓪᓗᑎᒃ ᑕᖅᑭᐅᑉ ᐃᓚᖏᒍᑦ ᓅᑦᑕᓲᑦ 

ᐊᔾᔨᒌᙱᑦᑐᓂᒃ ᓇᔪᖅᑕᐅᓲᑦ ᐃᓂᖏᓐᓂᒃ ᐊᕐᕌᒎᑉ ᐃᓚᖏᒍᑦ (ᓲᕐᓗ, ᐊᐅᔭᒃᑯᑦ ᑲᑎᙵᓂᕆᓲᖏᑦ, ᑐᕙᐅᑉ ᐊᑯᓐᓂᐊᒍᑦ 

ᓇᔪᒐᕆᓲᖏᑦ). 

 ᑲᔪᓰᓐᓇᖅᑐᒥᒃ ᐅᓂᒃᑳᕆᔭᐅᓂᖏ ᐱᓇᓱᐊᖅᑕᑦ ᐱᔭᐅᓇᓱᓐᓇᑎᒡᓗ ᐱᔭᕆᔭᓄᑦ ᐃᖃᓗᖏᓄᑦ ᐊᑐᓪᓗᒋ 

ᑕᕆᐅᒻᒥ−ᑎᑎᕋᖅᑕᑦ ᖃᐅᔨᓴᖅᑎᐅᓲᑦ ᐱᓕᕆᕝᕕᐊᒍᑦ ᐅᒥᐊᔾᔪᐊᓪᓗ ᑎᑎᕋᕆᐊᖃᓲᖏᒍᑦ ᐊᑐᕆᐊᖃᕋᓱᒋᔭᐅᕗᑦ 

ᓯᕗᓂᒃᑯᑦ ᓴᖅᑮᑎᑦᑎᓂᕐᒥᒃ ᖃᐅᔨᓴᖅᑏᑦ ᐅᖃᐅᔾᔨᖅᓱᐃᔾᔪᑎᖏᓄᑦ ᓇᓗᓇᐃᕆᔾᔪᑎᓂᒃ ᓇᓪᓕᐊᓐᓄᑐᐃᓐᓇᖅ ᐃᖃᓗᒋᔭᓄᑦ 

ᐱᖃᓯᐅᔾᔭᑦ ᐃᖃᓗᒐᓱᒃᑎᓄᑦ. 

 ᑐᕌᖓᓪᓚᕆᒃᑐᖅ ᖃᐅᔨᓵᖃᓐᓂᖅ ᐱᑕᖃᕆᐊᓕᒃ ᐅᑭᐅᖅᑕᖅᑑᑉ ᐆᒐᖏᑕ ᐆᒪᔪᔾᔪᓯᖏᓄᑦ, ᐊᐅᓚᓂᕆᓲᖏᑕ 

ᐆᒪᓂᐊᒍᑦ, ᐊᒥᓲᓂᖏᓄᑦ ᐊᐅᓚᔾᔪᓯᖏᑦ, ᐊᒻᒪᑦᑕᐅᖅ ᐆᒪᔪᓄᑦ ᐊᐅᓚᔾᔪᑎᒋᔮᑕ ᑕᐅᑐᙳᐊᕈᑎᖏᓄᑦ 

ᑐᑭᓯᕚᓪᓕᕈᓐᓇᖁᓪᓗᑕ ᖃᓄᑎᒋ ᕿᑎᕋᕈᑕᐅᒻᒪᖔᖏᑕ ᐆᒪᔪᑦ ᓂᕿᖃᐅᓯᖏᓄᑦ. ᑕᒪᓐᓇ ᖃᐅᔨᓴᖅᑎᓄᑦ ᓴᖅᑮᒐᔭᕆᕗᑦ 

ᓇᐄᓴᐅᑎᒃᑯᑦ ᓱᓕᔪᕆᔭᐅᓂᖅᓴᒃᑯᑦ ᑲᑎᖅᓱᖓᓂᕆᓲᖏᑕ ᐊᒃᑎᒋᓂᐊᓄᑦ ᓇᐄᓴᐅᑎᑦ ᓇᓚᐅᑦᑖᒐᖏᓄᑦ 

ᐱᐅᓯᒋᐊᕋᓱᒡᓗᒋᑦ ᐅᖃᐅᔾᔨᖅᓲᑕᐅᓲᑦ ᑲᔪᓯᔪᓐᓇᖅᑐᓄᑦ ᐱᓇᓱᒃᑕᐅᓇᓱᒃ ᐃᖃᓗᒃᑕᐅᓲᓄᑦ ᑭᖑᒃᐸᖕᓂᐊᖅᑎᑦ 

ᐃᖃᓗᒐᓱᒃᑎᖏᓄᑦ.  

[ᖃᐅᔨᓴᓂᕐᒧᑦ ᑎᑎᕋᖅᓯᒪᔪᑦ 2019/073: ᖃᐅᔨᓴᓂᕐᒥᑦ ᐊᑦᑐᖅᑕᐅᔪᓐᓇᖅᑐᓂᑦ ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᓂᑦ 

ᑐᖁᖃᑦᑕᕐᓂᖏᑦ ᐅᑭᐅᑕᖅᑐᒥ ᐆᒐᕐᓄᑦ (Boreogadus saida) ᑭᖑᑉᐸᖏᓐᓂ ᐅᑭᐅᑕᖅᑐᒥ (Pandalus borealis) ᐊᒻᒪ 

ᖃᑯᖅᑕᓖᑦ (Pandalus montagui) ᑭᖑᑉᐸᓂ ᐃᖃᓗᓕᕆᓂᕐᒥᑦ ᑭᖑᑉᐸᓂᐊᕐᕕᐅᔪᓂᑦ 1, 2, ᐊᒻᒪ 3 (ᖃᐅᔨᓴᓂᕐᒧᑦ 

ᑎᑎᕋᖅᓯᒪᔪᑦ 2019/073)]

[ᖃᐅᔨᓴᖅᑎᓂᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ 2020/007: ᕿᒥᕐᕈᓂᖅ ᐅᑭᐅᑕᖅᑐᒥ ᐆᒐᖏᓐᓂ (Boreogadus saida) 

ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ ᑲᓇᑕᒥ ᐅᑭᐅᑕᖅᑐᒥ ᑯᖑᑉᐸᓂ ᐃᖃᓗᓕᕆᓂᕐᒧᑦ] 


